
Svrha učenja i poučavanja nastavnog predmeta Komunikacijska psihologija je da se mlada osoba upozna 

najprije sa elementarnim postavkama psihologije kako bi bila u mogućnosti da bolje prihvata sebe i druge, 

utiče na vlastito funkcioniranje, te da time poveća kvalitet ne samo svoga života već i drugih ljudi iz svoje 

okoline.  

Psihologija je nauka koja se bavi psihičkim procesima i ponašanjem kod ljudi i zbog toga je povezana sa svim 

područjima čovjekovog života. Učenici će se upoznati sa naučnim istraživanjima i spoznajama o kognitivnim 

sposobnostima, motivima i emocijama, faktorima bitnim za formiranje i održavanje stavova, te vještinama 

komunikacije. To će im u konačnici pomoći da lakše razumiju kako vlastito, tako i ponašanje drugih ljudi. Vrlo 

je važno da mladi ljudi razviju vještine koje će im pomoći da poboljšaju kvalitet svog funkcionisanja na ličnom, 

emotivnom, kognitivnom, te socijalnom planu. Povezivanjem teorijskih činjenica sa praktičnim primjerima 

potiče se primjena naučenog u svakodnevnim životnim situacijama.  

Učenici će se upoznati sa osnovnim komunikacijskim vještinama te steći komunikacijske kompetencije ključne 

za kvalitetne interpersonalne odnose. Kako su uslužna zanimanja uglavnom, iako ne i isključivo, i zanimanja 

koja uključuju neposredan kontakt s korisnicima usluga veoma je važno ovaj kontakt uspostaviti i održavati na 

odgovarajući način. Kako bi u tome bili uspješni potrebno je da učenici poznaju zakonitosti u doživljavanju i 

ponašanju ljudi s kojima će biti u kontaktu i o kojima ustvari ovisi njihov profesionalni uspjeh.  

Nastavni predmet Komunikacijska psihologija će se izučavati 2 nastavna časa sedmično. 

Na kraju poučavanja nastavnog predmeta Komunikacijska psihologija, učenici će: 

 

 Ovladati temeljnim znanjima o psihičkim procesima i njihovoj vezi sa ljudskim ponašanjem kako bi 

bolje razumjeli određene psihološke i ponašajne fenomene iz njihovog okruženja. 

 Razviti kognitivne, te emocionalne i socijalne vještine poput kritičkog mišljenja, formiranja 

argumenata, donošenja odluka, empatije i asertivnosti. 

 Razviti komunikacijske vještine ključne za individualno, interpersonalno i grupno funkcioniranje.  

 

 

 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 

A. PSIHOLOŠKI PROCESI, OSOBINE I PONAŠANJE 

Kada govorimo o nauci, moramo znati njen predmet proučavanja, te specifične načine istraživanja (metode 

i tehnike).  

Ova oblast je usmjerena na proučavanje psihičkih procesa pomoću kojih primamo, selektiramo, 

organiziramo, te interpretiramo informacije iz okoline. Osnovni cilj jeste da učenici razumiju kako 

doživljavamo stvari iz okoline.   Usvajanje školskog gradiva ponekad može biti naporno za učenike, ali 

prepoznavanje vlastitog stila učenja, zasigurno može pomoći i olakšati taj proces.  

Kroz učenje i poučavanje u ovoj oblasti, učenici će se upoznati sa raznim poželjnim i nepoželjnim oblicima 

uticaja grupe na pojedinca i obrnuto, te načinima odupiranja pritiscima grupe onda kad je to potrebno ili 

nekim vrstama manipulacija. Razumijevanjem prirode stereotipa i predrasuda, učenici uče kako da ih 

osvijeste kod sebe, kako da smanje njihov uticaj, a što im opet stvara preduslov za građenje odnosa 

zasnovanog na uvažavanju i poštovanju drugih, bez obzira na njihov rasni, kulturalni, spolni identitet ili 

razlike u stavovima. Također će se u ovoj oblasti upoznati sa osnovnim znanjima o ličnosti, kao i o 

emocijama i motivaciji, kako bi upotpunili razumijevanje ljudskog funkcioniranja.  

Dinamika i razvoj ljudske ličnosti je usmjeren na formiranje zrele, mentalno zdrave osobe čije su 

karakteristike između ostalih i zadovoljstvo sobom,  povezanost sa drugima, realističnost u opažanju drugih 

osoba, tako da će ova oblast kod učenika doprinijeti usvajanju aktivnog odnosa prema vlastitom 

afektivnom području ličnosti, prihvatanju sebe i razvoju samoefikasnosti. 

 

B. KOMUNIKACIJSKE VJEŠTINE 

 U ovoj oblasti učenici će se upoznati sa pojmom i vrstama komunikacije te preprekama/barijerama koje 

su prisutne u njoj. Jasno, precizno i učinkovito verbalno izražavanje dobrinosi boljoj i uspješnijoj 

komunikaciji. Učenici će kroz ovu oblast ovladati vještinama koje doprinose boljem timskom radu te razviti 

sposobnost konstruktivnog rješavanja sukoba i nesuglasica. Dobre komunikacijske vještine doprinose 

povećanju lične i profesionalne efikasnosti, čineći nas produktivnijim. Na kraju, komunikacijske vještine 

pomažu nam da budemo učinkoviti lideri i donosioci odluka. Kada naučimo jasno komunicirati svoje 

potrebe i očekivanja, manje je nesigurnosti i nesporazuma, što smanjuje razinu stresa. Kroz ovu oblast 

učenici bi trebali postaviti i poštovati lične granice te se upoznati sa pojmom umora u kontekstu rada te 

uticaju umora na produktivnost, ekifasnost i opće blagostanje. Ovladiti će i strategijama za prevenciju i 

upravljanje umorom u cilju poboljšanja kako inidividualne tako i kolektivne produktivnosti.  

 

PK3 – Oblasna struktura predmetnog 
kurikuluma 

A Psihološki procesi, osobine i ponašanje 
 

Ishod učenja 

A.1. Razmatra osnovne 

psihičke procese i 

psihičke osobine.  

 

 

Indikatori 
A.1.a. Navodi glavne karakteristike metoda i tehnika u psihologiji. 
A.1.b. Koristi psihološku terminologiju u objašnjavanju psihičkih procesa i 
osobina.  
A.1.c. Objašnjava osnovne principe koji definiraju psihički život (psihičke 
procese i osobine) i ponašanje. 
A.1.d. Objašnjava različite teorije/modele jednog kognitivnog procesa (na 
primjer, razvoj inteligencije, procesa mišljenja i donošenja odluka).  

A.2. Analizira uticaj 
osobina ličnosti, emocija i 
motivacije na ljudsko 
ponašanje. 

A.2.a. Objašnjava osnovne i složene emocije i njihove funkcije. 
A.2.b. Istražuje modele osobina ličnosti. 
A.2.c. objašnjava kako specifične osobine utiču na međuljudske odnose i 
ponašanje u različitim situacijama. 
A.2.d. Razmatra teorije motivacije (npr. Maslowljeva hijerarhija potreba),  
A.2.e. Objašnjava kako motivacijski faktori pokreću ili ograničavaju određene 
aktivnosti i ciljeve. 
A.2.f. Razvija sposobnosti refleksije i kritičkog razmišljanja kroz analizu ličnih 
iskustava i situacija u kojima su emocije, osobine ličnosti i motivacija uticali na 
ponašanje. 

A.3. Evaluira uticaj 
socijalnih grupa na 
ljudsko ponašanje, 
ispitujući različite oblike 
socijalnog uticaja i 
njihove posljedice. 

 

A.3.a. Istražuje kako grupni pritisak može promjeniti individualne odluke i 
ponašanje.  
A.3.b. Istražuje kako stereotipi i predrasude utiču na percepciju i ponašanje 
prema drugim ljudima. 
A.3.c. Objašnjava ulogu normi u jačanju ili slabljenju grupne kohezije. 
A.3.d. Ocenjuje različite strategije za smanjenje negativnih oblika socijalnog 
uticaja, kao što su predrasude i diskriminacija. 

KLJUČNI SADRŽAJI 

Eksperiment, opažanje, instrospekcija, zavisna i nezavisna varijabla, upitnik, anketa, intervju,  projektivna 
tehnika, test, hotimično i nehotimično pamćenje, učenje putem uslovljavanja, modeliranje, učenje 
uviđanjem, vrste mišljenja, kontrola emocija, motivacija, ličnosti (tipovi i crte ličnosti), grupa, stereotipi, 
predrasude, diskriminacija  solidarnost. 

PREPORUKE ZA OSTVARENJE ISHODA 

Mogućnosti efikasnog učenja i poučavanja oblasti – metodičke smjernice 

Nastavnici mogu koristiti dostupne resurse u vidu objavljenih i dostupnih psiholoških istraživanja (open 
access) kroz koje mogu prolaziti zajedno sa učenicima kako bi razvili razumijevanje kognitivnih, 
emocionalnih i sociokulturalnih faktora kojima možemo objasniti psihički život i ponašanje. Važno je 

 Srednje  

Godine učenja i podučavanja predmeta: 1 

PK4 – Odgojno-obrazovni ishodi 

primjeniti interaktivan i angažovan pristup učenju. Kontekstualizacija sadržaja kroz stvarne situacije, kao što 
su primjeri iz medija i svakodnevnog života, može povećati zanimanje učenika i pomoći im da povežu teoriju 
s praktičnom primjenom.  Učenici bi mogli raditi u malim grupama kako bi raspravljali o različitim oblicima 
socijalnog uticaja, uključujući poslušnost i konformizam, kao i oblikovati debate o pozitivnim i negativnim 
aspektima ovih ponašanja. Uvođenje reflektivnih vježbi, poput pisanja dnevnika ili eseja o ličnim iskustvima 
vezanim za socijalni uticaj, omogućava učenicima da razmišljaju o svojim postupcima i razumiju uticaj 
društvenih normi na svoj život. Simulacije i igranje uloga mogu biti korisni alati za razumjevanje socijalnog 
uticaja, gdje učenici mogu da igraju scenarije koji ilustruju pojmove kao što su konformizam ili predrasude, 
što pomaže u razvijanju empatije. Analiza medija, uključujući članak, filmske scene ili stvarne situacije, može 
pomoći učenicima da bolje razumiju kako društvene norme i stereotipi funkcionišu, a grupne prezentacije 
na temu prikaza socijalnog uticaja u medijima dodatno obogaćuju nastavu. Izbegavati prekomjerno 
oslanjanje na frontalnu nastavu i pasivno učenje. Kreiranje inkluzivnog i podržavajućeg okruženja koje 
motiviše otvoren dijalog i bez osuđivanje pomaže učenicima da podijele svoja iskustva i mišljenja. 

Mogućnosti ostvarivanja međupredmetne povezanosti – međupredmetne korelacije 

Prirodno proizilazi korelacija sa nastavnim predmetima grupom društvenih nauka, posebno Sociologijom 
(npr. socijalne grupe, socijalni i kulturalni faktori koji utiču na psihički život i ponašanje),te Građanskim 
obrazovanjem i demokratijom (npr. tolerancija). Korelacija sa Historijom se može posebno iskoristiti sa 
primjerima negativnih efekata predrasuda spram nekog naroda/grupe (npr. primjeri nacionalizma ili 
rasizma iz Drugog svjetskog rata, iz rata u BiH 1992.-1995.). Korelacija sa IKT se može ostvariti ako će 
nastavnici/e pokazivati kako da koriste razne aplikacije u traženju korisnih sadržaja ili pravljenju postera, 
informativnih brošura...  

Mogućnosti odgojnog djelovanja i razvoja ključnih kompetencija – kompetencijski pristup 

Oblast Psihološki procesi, osobine i ponašanje doprinosi razvoju sljedećih ključnih kompetencija kod 

učenika: 

- jezičko-komunikacijske na maternjem jeziku (usvajanjem i adekvatnim korištenjem psiholoških termina i 

objašnjenja, učenici usvajaju nove pojmove što će uticati i na način mišljenja) 

- medijska pismenost (učenici kroz analiziranje informacija u medijima i kritičko promišljanje o njima 

razvijaju ovu kompetenciju) 

- socijalne i građanske kompetencije (razvijanje temeljnih ljudskih vrijednosti- solidarnosti i tolerancije 

prema drugačijem doprinosi i razvoju ove kompetencije. Pored navedenog, krajnji cilj bi bio da učenici 

razviju znatiželju za druge socijalne grupe) 

- učiti kako učiti (razumijevanjem složenih odnosa psihičkih procesa i ponašanja, kao i kroz kognitivnu 

psihologiju, učenik razvija i metakognitivne vještine, kao i vještine samoreguliranog učenja). 

B Komunicijske vještine 
Ishod učenja 

B.1. Razmatra pojam 
komunikacije.  

Indikatori 
B.1.a. Razlikaje verbalnu i neverbalnu komunikaciju. 
B.1.b. Koristi vještine kontruktivnog rješavanja konflikata. 
B.1.c. Navodi primjere riječi koje treba izbjegavati u komunikaciji. 



 
 

7 

Ishod učenja 

B.2. Primjenjuje osnovne 
komunikacijske vještine.  

Indikatori 
B.2.a. Objašnjava i daje vlastite primjere asertivnosti i empatije 
B.2.b. Navodi preduvjete uspješne komunikacije 
B.2.c. Demonstrira tehnike aktivnog slušanja 

KLJUČNI SADRŽAJI 

Verbalna i neverbalna komunikacija, denotativno i konotativno značenje riječi, kolovijalizmi, sleng, žargon, 
kliše, regiomalizi, komunikacijske vještine, aktivno slušanje, empatija, asertivnost, samopoštovanje, 
konflikt, ja poruke, agresija.  

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Diskusijom i razgovorom na konkretnim primjerima predstaviti učenicima prosocijalno ponašanje. Potaknuti 
učenike da pomažu starim osobama, bolesnim i iznemoglim da budu primjer drugima učinivši neko dobro 
djelo. Iz književnih dijela učenici mogu da navedu primjere egoizma.  Kroz različite vježbe poticati usvajanje 
komunikacijskih vještina. Nastavnici bi trebali omogućiti učenicima da prvo razumiju razliku između 
verbalne i neverbalne komunikacije kroz interaktivne aktivnosti koje uključuju različite komunikacijske 
stilove. Korišćenje video snimaka ili scenarija može pomoći učenicima da prepoznaju primjere verbalne i 
neverbalne komunikacije. 

U okviru vježbi koje se tiču konstruktivnog rješavanja konflikata, učenici mogu učestvovati u grupnim 
diskusijama i igrama uloga kako bi praktično primjenili naučene tehnike. Važno je da nastavnik vodi diskusiju 
o riječima koje je poželjno izbegavati, dajući konkretne primjere iz svakodnevnog života i pružajući 
učenicima prilike da vježbaju kako izabrati prikladniji riječnik u različitim situacijama. 

Mogućnosti ostvarivanja međupredmetne povezanosti – međupredmetne korelacije 

Prirodno proizilazi korelacija sa nastavnim predmetima grupom društvenih nauka, posebno Sociologijom 
(npr. komunikacija, socijalni i kulturalni faktori koji utiču na psihički život i ponašanje), te Građanskim 
obrazovanjem i demokratijom (npr.empatija). Korelacija sa IKT se može ostvariti ako će nastavnici/e 
pokazivati kako da koriste razne aplikacije u traženju korisnih sadržaja ili pravljenju postera, informativnih 
brošura...  

Mogućnosti odgojnog djelovanja i razvoja ključnih kompetencija – kompetencijski pristup 

Oblast Komunikacijske vještine doprinosi razvoju sljedećih ključnih kompetencija kod učenika: 

- jezičko-komunikacijske na maternjem jeziku (usvajanjem i adekvatnim korištenjem psiholoških termina i 
objašnjenja, učenici usvajaju nove pojmove što će uticati i na način mišljenja) 

- medijska pismenost (učenici kroz analiziranje informacija u medijima i kritičko promišljanje o njima 
razvijaju ovu kompetenciju) 

- socijalne i građanske kompetencije (razvijanje temeljnih ljudskih vrijednosti- solidarnosti i tolerancije 
prema drugačijem doprinosi i razvoju ove kompetencije.  

- suradničkim učenjem razvijati vještine rada u timu i uvažavanja različitosti drugih 

- učešćem u radionicama poticati razvoj kritičkog mišljenja koje osnažuje zaključivanje o uzrocima i 
posljedicama loše komunikacije. 

 

 

 



 
 

8 

 

 

Uspješno učenje i podučavanje komunikacijske psihologije zahtijeva kreativan i interaktivan pristup, usmjeren 

na razvoj praktičnih vještina i dublje razumijevanje kompleksnih komunikacijskih procesa. Teorijski okvir ne 

smije ostati apstraktan; veoma je važno povezati ga sa stvarnim životnim situacijama, koristeći primjere iz 

svakodnevnog života, medija, i ličnih iskustava učenika. Cilj je da učenici ne samo pasivno usvajaju informacije, 

već da aktivno grade svoje razumijevanje komunikacije, kritički razmišljaju o njenim različitim aspektima i 

razvijaju vlastite komunikacijske strategije.  

Nastavni proces bi trebao uključivati širok spektar interaktivnih metoda, uključujući, ali ne ograničavajući se 

na: diskusije, grupni rad, brainstorming, simulacije, uloga-igranje, prezentacije, debatu, rješavanje problema i 

analizu slučajeva iz realnog života. Grupni rad i projekti, fokusirani na rješavanje konfliktnih situacija, vježbanje 

asertivnosti i razvijanje empatije, su ključni za razvoj praktičnih vještina. Učenici mogu kreirati scenarije, 

simulirati komunikacijske interakcije, i prezentovati svoje nalaze ostatku grupe. Analiza medijskih sadržaja 

(filmovi, reklame, vijesti, društvene mreže) pruža bogat materijal za analizu različitih komunikacijskih stilova i 

prepoznavanje uticaja medija na percepciju i ponašanje. 

Učenici bi trebali dobiti redovnu i konstruktivnu povratnu informaciju, kako tokom grupnog rada tako i 

individualno. Nastavnik treba da pruži jasne smjernice, naglašavajući jake i slabe strane učenikovog rada i 

nudeći konkretne predloge za poboljšanje. Samorefleksija, podstaknuta pisanjem dnevnika, eseja ili izvještaja 

o komunikacijskim iskustvima, pomaže učenicima da identifikuju sopstvene obrasce komunikacije i oblasti za 

unaprijeđenje. Korišćenje informaciono-komunikacionih tehnologija (IKT) može obogatiti nastavu, 

omogućavajući različite forme komunikacije (video konferencije, online forumi, digitalne prezentacije) i pristup 

raznim izvorima informacija. Povezivanje sa drugim, pruža širi kontekst i doprinosi sveobuhvatnijem 

razumijevanju uloge komunikacije u društvu i kulturi. Uključivanje praktičnih vježbi, poput javnog nastupa ili 

vođenja diskusije, pomaže učenicima da steknu samopouzdanje i usavrše svoje komunikacijske vještine u 

realnom okruženju. 

  

PK5 – Učenje i podučavanje 

Vrednovanje učenja u komunikacijskoj psihologiji treba da bude sveobuhvatno, procjenjujući ne samo 

teorijsko znanje, već i praktične vještine, sposobnost primjene znanja u različitim situacijama i razvoj 

komunikacijskih kompetencija. Za efikasno vrednovanje neophodno je koristiti različite metode, uključujući 

pismene testove, usmene prezentacije, projekte, portfolije, grupne radove, samoprocjene i analizu slučajeva. 

Formativno vrednovanje, kroz kontinuirano praćenje napretka i pružanje povratne informacije, je bitno za 

identifikovanje oblasti koje zahtjevaju dodatnu podršku. Ovo omogućava nastavniku da prilagodi nastavu 

individualnim potrebama učenika i pruži im ciljanu pomoć. Sumativno vrednovanje, na kraju tematskih celina 

ili dijela učenje, procenjuje ukupni napredak učenika i omogućava da se sagleda njihovo razumjevanje ključnih 

koncepata i njihova sposobnost primjene stečenih znanja i vještina. 

Samoprocena, podsticana kroz reflektivne vježbe i pisane radove, pomaže učenicima da postanu svjesni svog 

napretka, identifikovanju svojih jakih i slabih strana, i preuzimanju odgovornosti za svoje učenje. Vršnjačko 

vrednovanje, gde učenici daju povratnu informaciju jedni drugima, podstiče kritičko mišljenje, komunikaciju i 

saradnju. Jasno definisani kriterijumi vrednovanja za svaku aktivnost osiguravaju transparentnost i 

omogućavaju učenicima da razumiju očekivanja i standarde. Posebna pažnja treba da se posveti procjeni 

usmenog izlaganja i sposobnosti primjene teorijskih znanja u analizi realnih komunikacijskih problema. 

Uključivanje praktičnih zadataka, kao što je vođenje diskusije, javni nastup ili rješavanje konfliktne situacije, 

omogućava procjenu praktičnih vještina učenika u realnom okruženju. 

Kombinacijom različitih metoda vrednovanja dobija se objektivnija i potpunija slika učenikovog napretka, što 

omogućava efikasniju podršku i kontinuirano usavršavanje komunikacijskih kompetencija. Ovakav pristup 

osigurava da vrednovanje bude relevantno, pouzdano i u skladu sa ciljevima učenja i poučavanja predmeta 

komunikacijska psihologija. 

Procjena tema komunikacijske psihologije se ne svodi samo na teorijske činjenice. Bitno je da se u ovakvom 

predmetnom kurikulumu obuhvate i praktične vještine, a ne samo čuvanje znanja, već i njihova primjena u 

raznim situacijama – i naravno, razvoj komunikacijskih sposobnosti. Da bi se sve to dobilo uvidom, koristi se 

više metoda, na primjer: pismeni testovi, usmene prezentacije, projekti, portfoliji, grupni radovi, 

samoprocjene i analiza konkretnih slučajeva. 

Formativno ocenjivanje, koje prati napredak skoro svakodnevno i daje brzo povratnu informaciju, otkriva 

oblasti gde učenici najčešće imaju poteškoće. Na taj način, nastavnik će, u većini slučajeva, moći da prilagodi 

nastavu individualnim potrebama, pružajući im ciljanu podršku. S druge strane, sumativni pristup, koji se 

sprovodi nakon završetka tematskih cjelina ili određenih dijelova učenja, sumira cijelokupne rezultate i 

pokazuje koliko su ključni koncepti stvarno shvaćeni i primjenjeni. 

Samoprocjena, koja se njeguje kroz refleksivne vježbe i pisane radove, pomaže učenicima da postanu svjesniji 

svojih jakih, a ponekad i slabijih strana – što im olakšava preuzimanje odgovornosti za svoje učenje. Uz to, kada 

se vršnjačko vrednovanje uključi, gde učenici međusobno razmjenjuju povratne informacije, podstiče se i 

kritičko razmišljanje, i razvija se timska komunikacija, čime se dodatno osnažuje saradnja. 

Kriterijumi ocjenjivanja koji su jasno definisani za svaku aktivnost, omogućavaju da se očekivanja i standardi 

razumiju aujedno pomaže učenicima u usklađivanju sa zadacima. Posebna pažnja se posvećuje ocjeni usmenog 

izlaganja, kao i primjeni teorijskih znanja u praktičnoj analizi stvarnih, komunikacijskih problema – ovde se 

PK6 – Vrednovanje u predmetnom kurikulumu 

praktični zadaci, poput vođenja spontanih diskusija, javnih nastupa ili čak rješavanja konfliktna situacija, 

pokazuju kao neophodni djelovi procesa. 

Kombinovanjem ovih metoda dobija se objektivnija, ali istovremeno i potpunija slika učenikovog napretka. 

Tokom vremena, ovakav pristup omogućava efikasniju podršku i kontinuirani razvoj komunikacijskih vještina, 

a, generalno, doprinosi tome da ocenjivanje bude relevantno i pouzdano, usklađeno sa ciljevima nastave u 

oblasti komunikacijske psihologije. 

 


